ՆԱԽԱԳԻԾ
-----------------
ՀԱՅԱUՏԱՆԻՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«....» ....................... 2020 թ. N -Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 296-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով և 34-րդ հոդվածի 1-ին մասով՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2020 թվականի մարտի 12-ի «Գնման գործընթացները սահմանելու մասին» N 296-Ա որոշման մեջ կատարել հետևյալ փոփոխությունները և լրացումը՝ 
1) 1-ին կետի 1-ին ենթակետում «քաղաքապետարանի» բառից հետո լրացնել «, ինչպես նաև Առողջապահության նախարարության ենթակայության պետական ոչ առևտրային  և հիսուն տոկոսից ավելի բաժնեմաս ունեցող կազմակերպությունների, բժշկական օգնության և սպասարկման ծառայություններ մատուցող կազմակերպությունների (այսուհետ` Պատվիրատուներ)» բառերը:
2) 1-ին կետի 2-րդ ենթակետում «եթե պետական կառավարման մարմինը, մարզպետարանը կամ Երևանի քաղաքապետարանը տվյալ գործարքը հնարավորություն չի ունեցել» բառերը փոխարինել «Պատվիրատուները տվյալ գործարքը հնարավորություն չեն ունեցել» բառերով:
3) 2-րդ կետի «Պետական կառավարման մարմինների ղեկավարներին և առաջարկել Երևանի քաղաքապետին» բառերը փոխարինել «Պատվիրատուներին» բառով: 
2. Որոշման 3-րդ կետը ուժը կորցրած ճանաչել: 
3. Սույն որոշման գործողությունը տարածվում է 2020 թվականի հունվարի 25-ից ծագած հարաբերությունների վրա:   

ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 296-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է կորոնավիրուսային վարակի (COVID-19) շրջանակում իրականացվող գնման գործընթացների նոր պատվիրատուների ներառմամբ:  
Ընթացիկ իրավիճակը և խնդիրները
 Հաշվի առնելով հանրապետության տարածքում ներկայում առկա իրավիճակը` կապված կորոնավիրուսային վարակի (COVID-19) հետ, գնման գործընթացները կանոնակարգելու նպատակով ՀՀ կառավարության կողմից 2020 թվականի մարտի 12-ին ընդունվել է 296-Ա որոշումը:
Ընդունված որոշման համաձայն պետական կառավարման և տեղական ինքնակառավարման մարմիններին, մարզպետարաններին թույլատրվել է անհրաժեշտ գնումները իրականացնել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետին հիման վրա` հետագայում ՀՀ կառավարության պահուստային ֆոնդից ֆինանսավորվելու պայմանով: 
Սույն որոշման պահանջները չեն տարածվում Առողջապահության նախարարության ենթակայության պետական ոչ առևտրային և հիսուն տոկոսից ավելի բաժնեմաս ունեցող կազմակերպությունների, բժշկական օգնության և սպասարկման ծառայություններ մատուցող կազմակերպությունների կողմից իրականացվող գնման ընթացակարգերի վրա: 
Կարգավորման նպատակը և բնույթը
[bookmark: _GoBack]Կառավարության որոշմամբ առաջարկվող նախագծի նպատակը ՀՀ կառավարության կողմից 2020 թվականի մարտի 12-ին ընդունվել է 296-Ա որոշման շրջանակում Առողջապահության նախարարության ենթակայության պետական ոչ առևտրային  և հիսուն տոկոսից ավելի բաժնեմաս ունեցող կազմակերպությունների, բժշկական օգնության և սպասարկման ծառայություններ մատուցող կազմակերպությունների ընդգրկումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել անվտանգ, հակահամաճարակային, կանխարգելիչ ծառայություններով: 
